
КъМР-ни 100-жыллыгъына15 май – Юйюрню халкъла аралы кюню 3 бет 4 бет

Бетлеринден 
нюрлери кетмейди

Илмуну жолунда 
бийикликлеге жетген алим

Къабарты-Малкъар  РИА агентствону тизмеси-
не кёре, 2021 жылда хайырланылыргъа берил-
ген жашау журтланы саны бла Шимал-Кавказ 
федерал округну регионларыны арасында экин-
чи жерни алады. Россейли регионланы битеулю 
рейтингинде уа  отузунчу жердеди.

Бизде хайырланылыргъа берилген юйледен 
республикада жашагъан хар адамгъа жетген 
ёлчеми (0,591 квадрат метр) саулай Россейдеги-
не  (0,636 кв.м.) жууукълашханды. Былтыр битеу 
организацияла бла жамауат кеси  ишлеп, хазыр 
этген юйле 514,4 минг квадрат метрни тутады-
ла. Ол а 2020 жыл бла тенглешдиргенде 108,8 
процентди, белгиленнген ёлчемледен асламды. 

Быйыл да республика жашау журтланы къу-
рулушун селейтмегенди. «Битеу да  512 минг 
квадрат метрни хайырланыргъа берир умутубуз 
барды. Ахыр шартлагъа кёре, январь-апрель 
айлада жашау журтланы 103,3 минг квадрат ме-
три хазырды, ол а былтырны ол кезиуюнден эсе 
1,5 кереге асламды», - деп чертгенди КъМР-ни 
Башчысы Казбек Коков Регионланы айнытыу 
жаны бла правительстволу комиссияны кёп 
болмай бардырылгъан жыйылыууну эсеплерини 
юслеринден оюмун айта.

Республиканы оноучусу  регионда жашау 
журтланы терк атламла бла ишленнгенлерине  
кёллендирген эмда себеплик этген сылтауланы 
да туура этгенди. Аладан бири инфраструктура-
ны айнытыуну программасыды, ол санда жангы 
жашау журт тийрелеге суу ызла тартыуду, со-
циал магъаналы объектле ишлеудю. Экинчиси 
уа, республиканы эллерин бла шахарларын 
тапландырыуду.

                                     
КъМР-ни Башчысыны бла 

Правительствосуну пресс-службасы. 

Бу кюнледе малкъар халкъ жыр хазнаны жыйгъан эм жырлагъан, КъМР-ни халкъ ар-
тисти Отарланы Омар туугъанлы 106 жыл болады.

Кёп жылланы Отар улу Къабарты-Малкъар жыр эм тепсеу къырал ансамбльни солисти 
эди, жыйырма жылдан артыкъ заманны ол республикалы радиону бла телевиденияны 
хорунда жырлагъанды. Аны кючю бла жыйылгъан эм жазылгъан кёп жырла радиону 
фонотекасында сакъланнганлай турадыла. Бийик фахмулулугъуну эм иш кёллюлюгюню 
хайырындан ол керти да халкъ сюйген, багъалагъан артист болгъанды.

Аны хурметине КъМР-ни Маданият министерствосу 2022 жылда майда буруннгу 
малкъар халкъ жырны Отарланы Омар атлы сабий фестивалын бардырлыкъды.

Фестиваль

Омарны хурметине 
жыр байрам

КъМР-ни саулукъ 
сакълау министер-
ствосуну колле-
гиясы болгъанды, 
анда 2021 жылны 
кёрюмдюлерине 
къарагъандыла эм 
юсюбюздеги жылны 
борчлары белгиленн-
гендиле. Къабарты-
Малкъарны Башчысы 
Казбек Коков колле-
гияны ишине къа-
тышханды.

КъМР-ни саулукъ сакъ-
лау министри Рустам 
Калибатов белгилегенн-
ге кёре, 2021 жыл, аны 
аллындагъы 2020 жылда 
болгъаныча, коронавирус 
ауруугъа къажау бла бай-
ламлы ётгенди.

Жыйылыуну кезиуюнде 
коронавирус инфекция-
дан ауругъанлагъа къал-
лай медицина болушлукъ 
берилгенини юсюнден 

соруула сюзюлгендиле.   
Саулукъ сакълау учреж-
денияла ауругъанладан 
толу болуп ишлегендиле.  
Саулай да тогъуз госпиталь 

къуралгъан эди, алада 
1859 ундурукъ болгъанды, 
ол санда 1408 кислород 
бла жалчытылыннганла. 

БАЙЛАМЛЫКЪЛА 

Кёп болмай «Ангылатабыз. Къабар-
ты-Малкъар» проектни чеклеринде  
КъМР-ни урунуу эмда социал къоруулау 
министри Асанланы Алим республиканы 
Правительствосуну «ВКонтакте»  майда-
нында  тюзюнлей эфирге къатышханды.  

Министр, соруулагъа жууаплай, 
жорукъланы да ангылатханды 

Ахыры 2-чи бетдеди.

Къабарты-Малкъарда  «Жашау журт 
эм шахар болум» миллет проектге кёре   
2019-2023 жыллада жашау этерге жара-
магъан, тозурагъан  юйледен кёчюрюу 
программаны болжалдан алгъа тамам-
ларгъа къолдан келгенди. Болсада 
республиканы Къурулуш эмда жашау 
журт- коммунал мюлк министерствосу 
2021 жылда биринчи январьгъа дери 
эсепге тюшген къауумгъа  мындан 
арысында да  болушур муратлыды. 

Бюгюнлюкде  «Реформа ЖКХ» къы-
рал  автоматизациялы информация 

системагъа онтогъуз кёп фатарлы юй 
кийирилгенди.  Бусагъатда алада  1823 
чакълы адамгъа 15 квадрат  метрлик 
623 фатарда жашаргъа тюшеди.   

Алай бла  Нальчикде 578 юйюрню  
ишлене тургъан эм битген юйледе 
жангы жашау журтла бла жалчытыр-
ча мадар этилликди.  Андан сора да, 
Нарткъалада – 30 эм Солдатская ста-
ницада  15  юйюр жашау журт  къоллу 
боллукъдула. 

МАГОМЕТЛАНЫ Сулейман.

Ахыры 2-чи бетдеди.

АйныуААйАйныуыуууыу

Къабарты-Малкъар юйлени 
хайырланыугъа бериу бла 
алчыланы санындады 

КОЛЛЕГИЯ

Эсепле чыгъарылгъандыла, 
борчла салыннгандыла

Тозурагъан журтладан – 
жангыларына  

Белгили алим, техника илмуланы доктору, профессор, 
РФ-ни илмусуну сыйлы къуллукъчусу, Россейни Керти 

илмуланы академиясыны академиги, Россейни Илмула 
академиясыны Къабарты-Малкъар Илму арасын къурагъан 

Пётр Мацович Ивановха бу кюнледе 80 жыл толады.

Пандемияны кезиуюнде 
жангы штамм жайылгъан-
да, кислород бек керекли 
болгъанды. Госпитальланы 
къошакъ халда кислород 
бла жалчытыргъа РФ-ни 
Правительствосу федерал 
бюджетден 147 миллион сом 
бёлгенди.

Республикада ОРВИ  ин-
фекциягъа къажау жети диа-
гностика амбулатория ара эм 
тогъуз компьютер томография 
этген аппарат  ишлегенди. Са-
усузла  кече-кюн да тийишли 
болушлукъну алгъанлай тур-
гъандыла, ОМС-ни хайырын-
дан 60 мингнге жууукъ тинтиу 
этилгенди. Терк эм мычымай 
медицина болушлукъ берген 
42 автомобиль мажарылгъан-
ды, аны хайырындан саусуз-
лагъа заманында жетерге 
онг чыкъгъанды. Коронавирус 
бла ауруп амбулатория амал 
бла медицина болушлукъ ал-
гъанлагъа дарманла алынн-
гандыла. 

Медицина болушлукъну 
качествосун игилендирирге 
эм вирусдан ауругъанла 
бла байламлыкъны жюрю-
тюрге  бирикген контакт-ара  
ачылгъан эди, аны хайы-
рындан 23 минг билдириуге 
къаралгъанды,  аллай кон-
такт-арала  19 амбулатория 
бёлюмлени мурдорларында 
ишлеп тургъандыла. Женгил 
халда ауругъанла телефон 
бла консультацияла алып, 
кеслери алларына медицина 
болушлукъну алгъанларыны 
хайырындан,  амбулаторияда 
ишлегенленлеге ауурлукъ 
аллай бир жетмегенди.   Оне-
ки лаборатория биригиуде  
белгиленнген кезиуде 600 
минг ПЦР-тинтиу барды-
рылгъанды. Пандемияны 
къайнагъан кезиуюнде ам-
булаториялада эм кюндюз 
жатхан жерледе бир ызгъа 
9 минг адамгъа болушлукъ 
этилип тургъанды.  

Госпитальлада ишлегенле-
ге,  федерал тёлеуледен сора 
да, КъМР-ни Башчысыны ука-
зына тийишлиликде, регион 
тёлеуле да берилгендиле. 
2021 жылда госпитальла-
да ишлегенледен эки минг 
адамгъа 470 миллион сом 
тёленнгенди.

«Эки жылны ичинде ре-
спубликаны саулукъ сакълау 
системасы эпидемиология 
болумну тюзетиу бла тийиш-

лисича ишлейди. Россейни 
Президенти, Правительство-
су, Къабарты-Малкъарны 
оноучулары этген оноула биз-
ге заманында тийишлисича 
медицина болушлукъ этерге 
онг  береди.  Регионда ме-
дицина болушлукъ бирилмей 
бир адам да къалмагъанды», 
- деп чертгенди министр.

 Къабарты-Малкъарда «Са-
улукъ сакълау», «Демогра-
фия»  эм  саулукъ сакълауну 
биринчи звеносун айнытыу 
регион  программа ишлейди. 
«Саулукъ сакълау» миллет 
проектни республикада бар-
дырыргъа 2021 жылда феде-
рал бюджетден  500 миллион 
сом бёлюннгенди. «Онко-
логия ауруулагъа къажау» 
регион проектни чеклеринде 
онкология диспансерде же-
ринде тепдирилген рентген 
аппарат орнатылгъанды, уро-
логия эм гинекология жаны 
бла операцияланы этгенде 
рентген компьютер томо-
графияны хайырланадыла. 
Андан сора да, 2021-2025 
жыллада федерал инве-
стиция программагъа кёре, 
бир ызгъа 250 адамгъа ме-
дицина болушлукъ берирча 
Республикалы онкология 
диспансер ишленирикди. 
Ол жумушлагъа 3 миллиард 
сомдан аслам бёлюнюрюк-
дю. Къурулуш ишле быйыл 
башланырыкъдыла.

 Озгъан жылда «Земский 
доктор»  программагъа тий-
ишлиликде онтогъуз врачха 
бла алты медсестрагъа иш 
берилгенди. Быйыл 22 врач-
ха бла 6 медсестрагъа  иш 
табыллыкъды.  Бек керекли 
специалистлени окъутуу да 
барады. Бюгюнлюкде орди-
натурада окъууларын бошап, 
34 медицина учрежденияда 
адам иш тапхады.  

Къабарты-Малкъарда  бий-
ик технологиялы медицина 
болушлукъ бериу айный ба-
рады. Шёндю аллай амалны 
9 къырал эм 3 иели медицина 
биригиу береди. Саулай да 
республикада бийик техно-
логиялы болушлукъну 13 тюр-
люсю этиледи. Озгъан жылда 
2020 жыл бла тенглешдирген-
де льготалы халда дарманла 
бла жалчытыу 16 процентге 
ёсгенди.

 Эсигизге салайыкъ, озгъан 
жылны аягъында КъМР-ни 
Башчысы Казбек Коковну 
буюрууу бла республика-
ны 2020 жылны бюджетине 

къошакъ халда 600 миллион 
сом салыннган эди, ол санда 
онкология ауруулары бол-
гъанлагъа дарманла сатып 
алыргъа. 

«КъМР-де саулукъ сакъла-
уну биринчи звеносун жан-
гыртыу» программагъа кёре, 
республикада 50 медицина 
учреждение жангыртылгъан-
ды, тынгылы ремонт этил-
генди эм жангысы ишленн-
генди. Ол программа бла 
медицина учреждениялагъа 
140 оборудование сатылып 
аллынганды, ол санда эки 
рентген комплекс, юч ультра-
звук аппарат эм аллай бир 
эндоскопия комплекс.

Жыйылыуну кезиуюнде 
Казбек Коков республиканы 
саулукъ сакълау системасын 
айнытыу эм медицина учреж-
денияланы  ырысхы-техника 
жаны бла жалчытыу Россей-
ни Президенти Владимир Пу-
тинни социал политикасыны, 
миллет проектлени къурап,  
жашауда бардырылгъанла-
рыны хайырындан болгъанын 
айтханды.

«Жашауда бардырылгъан 
проектле - онкология дис-
пансер, жангы поликлини-
ка, участкалы больница эм 
башха объектле федерал 
даражада РФ-ни Правитель-
ствосуну Председателинде 
эм Саулукъ сакълау мини-
стерствода къабыл этилген-
диле, биз алагъа ыразылыгъ-
ыбызны билдиребиз».

Озгъан эки жыл бизни ба-
рыбызгъа да къыйын бол-
гъанды. Кючюбюзню асла-
мысын  жангы коронавирус 
аурууну къурутургъа буруп 
тургъанбыз, ол битеу дуни-
ягъа да къайгъы салгъанды. 
Саулукъ сакълауда биз про-
филактика ишге аслам эс 
бёлюрге керекбиз. Болум 
къалай болгъанына да къара-
май, биз адамланы арасында 
халланы унутмазгъа керек-
биз. Саузузгъа жапсарыу 
сёз айтыу, аны къайгъысына 
тийишлисича эс бёлюу, ишде 
магъаналы жерни алыргъа 
керекди»,- дегенди ол. 

Коллегияны ишине Пра-
вительствону Председате-
ли Мусукланы Алий,  аны 
орунбасары Марат Хубиев, 
КъМР-де Роспотребнадзорну 
управлениясыны оноучусу   
Жирослан Пагов,  медицина 
учрежденияланы таматалары 
къатышхандыла.

Тюбешиуню  Регионнга оноу 
этиу арасы  къурагъанды. Алим 
Орусбиевич адамланы жарсыт-
хан кёп соруугъа  жууаплагъан-
ды, ол санда социал пособияла-
ны бла тёлеулени юслеринден 
толу хапарлагъанды, ала кимге 
тийишли болгъанларын да ан-
гылатханды, бусагъатда  къыйын 
экономика болумну кезиуюнде 
къаллай себепликле этилгенле-
ринден да билдиргенди.  

Министр айтханнга кёре, бю-
гюнлюкде инсанланы тюрлю-
тюрлю къауумларына  эллиден 
аслам  пособие бла тёлеуле 
бериледиле. 

Регионну жанындан а беш 
неда андан кёп сабийлери бол-
гъанлагъа жашау болумларын 
игилендирирге  бир жолгъа 
250 минг сом тёленеди. Ре-
спубликаны  закону бла «Ана 
махтаулукъну» майдалы да бе-
риледи. Санкцияланы кезиуюнде 

бир-бирле ишсиз къалмазча  
министерствода хар ыйыкъдан  
мониторинг бардырылады.  Аны 
чеклеринде  иш бериучюлени эм 
уруннганланы  болумлары бла 
шагъырейленирге онг чыгъады.  
«Бизни  предприятиялагъа  тыш 
къыраллы санкцияла артыкъ 
уллу   хата салмагъандыла. Ала  
производстволарын тохтатмай, 
бирси заманладача, тири къар-
машадыла эм продукцияларын 
сатаргъа  жангы рынокла излей-
диле», - дегенди Асан улу.   

Ол жангы усталыкъ неда къо-
шакъ халда профессионал би-
лим алыргъа сюйгенлеге «Со-
действие  занятости» федерал 
проектге кёре энчи программа 
ишлегенин да эсге салгъанды. 

Саулай алып айтханда, тю-
бешиу къыйматлы болгъанды, 
кёпле сорууларына толу жууап 
тапхандыла эм  жангы затла да 
билгендиле.   

МАГОМЕТЛАНЫ Сулейман. 

Къабарты-Малкъар Республи-
каны Парламенти бегим этеди:

1. «Россей Федерацияны субъ-
ектлеринде власть органланы 
ишлерин къурауну битеулю прин-
циплерини юсюнден» Феде-
рал закон къабыл этилгени бла 
байламлы Къабарты-Малкъар 
Республиканы Конституциясына 
тюзетиуле кийириуню юсюнден» 

Къабарты-Малкъар Республика-
ны Законун къабыл кёрюрге.

2. Белгиленнген Законну Къа-
барты-Малкъар Республиканы 
Башчысына къол салдырыр 
эмда халкъгъа туура этер ючюн 
берирге.

3. Бегим къабыл кёрюлген 
кюнден башлап кючюне киреди. 

Къабарты-Малкъар Республи-
каны Парламенти бегим этеди:

1. «Халкъны автомобиль, ша-
харда ток бла ишлеген транспорт 
эмда темир жол транспорт бла 
жюрютюуню къурауну юсюнден» 
Къабарты-Малкъар Республи-
каны Законуну 3-чю статьясына 
тюзетиуле кийириуню юсюнден» 

Къабарты-Малкъар Республика-
ны Законун къабыл кёрюрге.

2. Белгиленнген Законну Къа-
барты-Малкъар Республиканы 
Башчысына къол салдырыр 
эмда халкъгъа туура этер ючюн 
берирге.

3. Бегим къабыл кёрюлген 
кюнден башлап кючюне киреди. 

Къабарты-Малкъар Республи-
каны Парламенти бегим этеди:

1. «Къабарты-Малкъар Респу-
бликада жаш тёлю политиканы 
юсюнден» Къабарты-Малкъар 
Республиканы Законун къабыл 
кёрюрге.

2. Белгиленнген Законну Къа-
барты-Малкъар Республиканы 
Башчысына къол салдырыр 
эм халкъгъа туура этер ючюн 
берирге.

3. Бегим къабыл кёрюлген 
кюнден башлап кючюне киреди. 

«Къоркъуусуз  эм тынгылы 
автомобиль жолла» миллет 
проектни чеклеринде бый-
ыл талай муниципалитетде 
жолла кече жарыкъ болурча 
мадар этилликди. Анга кёре  
Хушто-Сыртдан Чегем чуч-
хурлагъа дери, Малка, Курп, 
Инаркой эм  Плановское, 
Псыхурей элледе, саулай да  
30 километр чакълы бирде, 
чыракълары бла чыпынла 
орнатыллыкъдыла. 

Бусагъатда  Плановскоеде 
бла  Псыхурейде чыпынла-

ны тюплерине бетон къуюп 
башлагъаныла.  Хушто-Сырт 
бла Чегем чучхурланы ара-
сында да ток чыбыкъланы 
жер тюбю бла эм хауа бла 
тартырча жумушла тамам-
ланадыла.  

Н а л ьч и к д е  К ъ а б а рт ы 
орамда  да  бу  кюнледе 
чыракъ чыпынланы мур-
дорларын кючлеп бошагъ-
андыла. Жууукъ заманда 
баш жанларын салып, энчи 
приборланы  жарашдырып 
башларыкъдыла.  Ала жолну 

эки жаны бла да тартыл-
лыкъдыла. 

Кече орамланы жарыгъ-
аны  водительлеге, жаяу 
жюрюгенлеге да ашхы себе-
плик этерикди эм къоркъуу-
сузлукъну кючлерикди, деп 
билдириледи Росавтодорну 
автомашина жоллагъа къа-
рагъан «Кавказ» управлени-
ясындан.

Ишле графикге тийишли-
ликде быйылны ахырына 
бошалыргъа керекдиле. 

Эсепле чыгъарылгъандыла, 
борчла салыннгандыла

Ахыры. Аллы 1-чи бетдеди.

Тапландырыу

Къоркъуусузлукъну жалчыта

 «Россей Федерацияны субъектлеринде власть ор-
ганланы ишлерин къурауну битеулю принциплерини 
юсюнден» Федерал закон къабыл этилгени бла бай-
ламлы Къабарты-Малкъар Республиканы Конститу-
циясына тюзетиуле кийириуню юсюнден» Къабар-

ты-Малкъар Республиканы Законуну юсюнден 
Къабарты-Малкъар Республиканы Парламентини

Б Е Г И М И 

Къабарты-Малкъар Республиканы 
Парламентини  Башчысы                                       Т.ЕГОРОВА

Нальчик ш., 2022 жылны 21 апрели, №488-П-П

«Халкъны автомобиль, шахарда ток бла ишлеген 
транспорт эмда темир жол транспорт бла жюрю-
тюуню къурауну юсюнден» Къабарты-Малкъар 

Республиканы Законуну 3-чю статьясына тюзетиуле 
кийириуню юсюнден» Къабарты-Малкъар Респу-

бликаны Законуну юсюнден 
Къабарты-Малкъар Республиканы Парламентини

Б Е Г И М И 

Къабарты-Малкъар Республиканы 
Парламентини  Башчысы                                       Т.ЕГОРОВА

Нальчик ш., 2022 жылны 21 апрели, №490-П-П

«Къабарты-Малкъар Республикада жаш тёлю 
политиканы юсюнден» Къабарты-Малкъар 

Республиканы Законуну юсюнден
Къабарты-Малкъар Республиканы Парламентини

Б Е Г И М И 

Къабарты-Малкъар Республиканы 
Парламентини  Башчысы                                         Т.ЕГОРОВА

Нальчик ш., 2022 жылны 21 апрели, №492-П-П

Министр, соруулагъа жууаплай, 
жорукъланы да ангылатханды 

Ахыры. Аллы 1-чи бетдеди.

15 май – Юйюрню халкъла аралы кюню

Акъ-Сууда къоншула, эллиле да,  
жууукъла–тенгле да Кючмезланы 
Султанны  бла Софияны бек сюеди-
ле, сый-хурмет бередиле. Бу огъурлу 
адамла юйюр къурагъанлы жетмиш 
жыл болады! Нальчик ЗАГС-ны башчы-
сы Валентина Шериева редакциягъа 
сёлешип: «Султан бла Софияны юсле-
ринден битеу газетледе да басмаланса 
материал, иги боллукъ эди, ала жаш 
тёлюге ариу юлгюдюле», - дегенди.

Он жыл мындан алгъа, Нальчик ша-
харны ЗАГС бёлюмю орналгъан юйде 
«бриллиант тойну» белгилегенлерин-
де, Султан бла София  бир бирлерине 
биринчи кере  жюзюкле саугъалагъан 
эдиле - Азияда той этгенлеринде, 
аллай саугъала этерге онглары бол-
магъанды. Ала 2015 жылда Нальчик 
шахарны администрациясы къурагъан  
эришиуню чеклеринде «Жылны юй-
юрю» деген майдал бла саугъаланн-
гандыла, дагъыда «Сюймеклик эм 
кертичилик ючюн» деген майдалгъа 
да тийишли болгъандыла. 

Беш къызлары, жыйырма бла бир 
туудукълары эм аладан туугъанла 
ата-ананы къол аязларында тутадыла, 
бек багъалайдыла, ахырысы бла да 
ишлемей турсала сюерик эдиле, алай 
иш кёллю ыннаны  бла аппаны тыял-
майдыла. София плов, хычинле  этерге 
бек сюеди, Султан а бахчада ишлейди. 

 София татарлы, Султан а таулу 
болгъанлары алагъа бир бирлерин 
ангыларгъа  бир заманда  да чырмау 
болмагъанды. Бусагъатда Кючмез-
ланы юйлеринде беш тилни эшитирге 
боллукъду:малкъар, орус, татар тил-
леге энди къазах, къабарты тилле да 
къошулгъандыла. Таулула не заманда 
да башха миллетлени эниш этмеген-
диле, ариу кёргендиле, алай аны бла 
бирге кеслерини миллет энчиликлерин 
ёмюрден ёмюрге сакълагъандыла. 

 Бетлеринден нюрлери кетмеген 
аппа бла ынна – Султан бла София, 
тюз жаш адамлача, кафелеге бара-
дыла, ашыкъмай олтуруп, сюйген 
ашларын алып, ушакъ бардыра, со-
луйдула. Софияны жашлыгъы озгъан 
Москва къатында Дмитров шахаргъа, 
Чеченнге, Осетиягъа эм башха шахар-
лагъа бирге барып, табийгъатлары, 
музейлери бла шагъырейленнгендиле.  
Абаданла  кеслерине насыплы болур-
гъа эркинлик бередиле. 

Жарсыугъа, кёпле къартлыкъны 
къыйынлыкъ сунадыла, жашауну хар 
кюню да саугъа болгъанын унутуп. 
Жюз жылы толгъан адам бир жангы 
сейирлик китап окъуп, къууаналлыкъ-
мыды? Хау. Музыкагъа тынгыларгъа 
уа ким къоймайды? Башха шахар-
лагъа, къыраллагъа барыргъа уа нек 
жарамайды? Сёзге, Султанны  бла Со-

фияны уллу китапханалары барды, ала 
республикалы газетлеге жазыладыла, 
бюсюреген статьяларын  сюзедиле, 
бирде даулашадыла. «Заман» газетни 
да бек сюйюп окъуйдула. 

Султан кёп жылланы тракторчу  
болуп ишлегенди, София уа – бух-
галтер. Беш къызларында да бийик 
билимлери барды. Окъуугъа, билим-
ге жетгенде, ахчаларын-мюлклерин 

аямагъандыла. Бу юйюрде ол бек 
ахшы тёреди – тохтаусуз окъургъа. 
Китапны адамлары. Ала биледиле: 
китапда болгъан акъыл жашау этерге 

болушурукъду неда насып сезим са-
угъаларыкъды. Билим керти жёнгер 
кибикди, билеклик этеди. 

Кючмезланы юйюр бир заманда 
тизгинлерин бузмагъандыла, пенсия-
да болгъанлыкъгъа, жылтырай тура-
дыла. Османланы Хыйса басмалаучу 
эски суратлада бир ариу аппала бла 
ыннала бардыла, тюз алагъа ушай-
дыла бизни жигитлерибиз. Ышар-

гъанлары, нюрлери, ариулукълары, 
тизгинлери да. 

БАЙСЫЛАНЫ Марзият.

Бюгюнлюкде сабийлени 
окъутуу бла бирге аланы 
адам къылыкъгъа юйре-
тиуге уллу магъана бери-
леди. Ма аны юсюнденди 
Быллымны мектебинде 
орус тилден бла литера-
турадан окъутхан устаз 
Ёзденланы Афуажан бла 
ушагъыбыз.  

- Афуажан Ахматовна, мен 
оюм этгенден, инсанны юйре-
тиу, аны ич дуниясын къурау 
къачан да эм къыйын борчла-
дан бири болгъанды.

 - Хау, бурун заманлада окъ-
уна аны къыйын ишге, терен 
искусствогъа санагъандыла. 
Бюгюнлюкде мектепге  жа-
шаугъа тири къатышхан, би-
лимине, кючюне базыннган, 
берилген жумушланы терк, 
тынгылы да тамамлагъан, ке-
сини, къыралыны да аллында 
жууаплылыгъын сезген инсан-
ны юйретирге деп, аллай борч 
салынады. 

-   Аны  тамамларча мадарла 
да этиле болурла? 

- Окъуучула социал жаша-
угъа абызырамай, элгенмей  
къошулурча, тёгерекде адамла 
бла бир тил  табалырча юйре-

тиуню юлгюлю программасы 
барды. Аны мураты  сабийни 
айныргъа, билимин ёсдюрюр-
ге кёллендириудю, социал 
магъаналы ишлеге къатышды-
рыуду. «Заман бла тенг атлау» 
деген чакъырыу энди эски 
болгъанды, бюгюнлюкде аны 
излемлерин алгъадан биле,  
оза барыргъа тийишлиди. 

- Белгилисича, юйретиу 
ишни кёп амалы барды, сиз 
школда къайсыларын беги-
рек хайырланасыз?

- Бизде 2015 жылда жа-
рашдырылгъан сейир проект 
толтурулгъанын белгилерге 
сюеме.  Анга кёре къонакъгъа 
Прохладна шахарны искус-
ствола школуну окъуучулары 
Сергей Есенинни поэзиясына 
аталгъан «Мени жерим, сагъ-
ышлы эм огъурлу» деген про-
граммалары бла келген эдиле. 
Чыгъармачылыкъ ишге бизни 
окъуучуларыбыз да къошулуп, 
сабийле бирге ариу ишле-
гендиле. Ол ингирни жыйыл-
гъанла барысы да жаратып, 
быллай тюбешиулени бардыра 
турургъа келишгенбиз. 

Кёп да турмай прохладначы-
ла бизни кеслерине чакъыр-

гъандыла, Свято-Никольский 
соборда болгъанбыз. Анда 
окъуучула дин къуллукъчугъа  
сейир этип тынгылагъандыла, 
нек дегенде динлени мурдор-
лары, насийхатлары бирди. 
Алай бла талай жылны жангы 
шуёхларыбызгъа «Маданият 
ушакъларына» эм маслени-
цагъа барып тургъанбыз, бир-
ге концертле, мастер-классла 
ётдюргенбиз, алай бла сабий-
ле башха адет-тёреле эм  дин 

бла шагъырейленнгендиле. 
Биз да Прохладнадан окъуу-

чулагъа  халкъыбызны адет-тё-
релерини юсюнден айтханбыз, 
ала бери Малкъар халкъны 
жангырыууну кюнюню байра-
мына программа къурап кел-
гендиле, назмучу жашыбызны, 
республиканы Жазыучулары-
ны союзуну  правленини баш-
чысы Беппайланы Муталипни 
чыгъармачылыкъ ингирине 
къатышхандыла. 

Бу проектни  эм магъана-
лылыгъы – гитчеледе, аба-
данлада да бирликни сезими 
жаратылгъаныды. «Россейни 
миллетлерини тёрели тин бай-
лыкъларына къошуу» деген 
сёзню магъанасы да анда 
болур. Шуёхларыбыз бла энт-
та кёп кере тюбеширибизге 
ийнанама. 

- Бурун жыллада: «Устаз 
миллетни къурайды», - де-
гендиле. Ол бусагъатдагъы 
заманнга да келише болур?

- Кертиси бла да алайды. 
Билим бериуде къыралны 
политикасы устаздан чынтты 
профессионал болурун из-
лейди. Анда сабийни айныуун 
жалчытыугъа, ариу халда 

юйретиуге  энчи магъана 
бериледи. Гитчеле мамыр-
лыкъ, юйюр, Ата журт, урунуу, 
билим, маданият дегенча 
хазналаны багъаларча этер-
ге керекди. Ала барысы да 
бирге юйретиуню мурдорун 
къурайдыла. 

- Анга кёре, устазны ишине 
сабийни къалай юйретгенине 
кёре да бериле болур багъа?

- Тюзсюз, юйретиу хайырлы 
ётерча юч баш излемни тол-
турургъа тийишлиди. Бирин-
чиден, планны жарашдыра 
туруп, иш къайсы даражада 
болгъанын тинтирге, экин-
чиден, аны тамамлагъандан 
сора къаллай эсепле болургъа 
кереклисин билирге тийиш-
лиди. Ючюнчюсю уа – тюз 
амалланы, жолланы сайлауду. 
Битеу этилген мадарла ёзек 
муратха – адамны айнытыугъа 
эм аны жашаугъа хазырлаугъа 
келтирирге керекдиле. Сабий-
лерибизге къойгъан дуния 
кёбюсюнде аланы кеслерине 
кёре боллукъду, деп бошдан 
айтмайдыла.

Ушакъны Анатолий 
ТЕМИРОВ бардыргъанды.

«Сабийлерибизге къойгъан дуния 
кёбюсюнде аланы кеслерине кёре боллукъду»

БИЛИМ

КъМР-ни 100-жыллыгъына

Илмуну жолунда 
бийикликлеге жетген алим

Белгили алим, техника илмуланы доктору, профессор, СССР-ни 
Министрлерини Советини Илму эм техника жаны бла саугъасыны 

иеси, РФ-ни илмусуну сыйлы къуллукъчусу, Россейни Керти 
илмуланы академиясыны академиги, Россейни Илмула 

академиясыны Къабарты-Малкъар Илму арасын къурагъан 
Пётр Мацович Ивановха бу кюнледе 80 жыл толады.

Аны битеусоюз, ызы бла уа 
битеудуния белгилилиги 

кибернетикада бла математи-
када «Къыйын системаланы 
алгебралы моделирования-
сы» деген жангы илму ызны, 
илму школну къурагъаны эм 
ол жарашдыргъан ата журтлу 
техника телекоммуникация 
эм программа ама лланы 
мурдорларында СССР-де би-
ринчи болуп къуралгъан авто-
матизация халлы интерактив 
регион управление системала 
(АСУ) бла байламлы болгъан-
ды.  Аллай регион АСУ-ланы 
къурау, ала уа кеслерини 
заманларындан кёп алгъа 
баргъанла эдиле, бюгюнлюк-
де да Россей Федерацияда 
изленнгенлей турадыла.

СССР-де 60-чы жыллада 
Украинада академик В.М. 
Глушковну башчылыгъында 
Илмуларыны академиясында 
кибернетика эм иги айныгъ-
анды. Ол усталыкъ ызгъа 
уллу къыралны вузларын 
бошап чыкъгъанладан бек 
фахмулула айырылгъандыла. 
Ивановну да аланы санында 
болургъа насыбы тутханды 
– аны билими эм чексиз иш 
кёллюлюгю эсленмей къал-
магъандыла. Пётр Мацович 
кибернетиканы школуну алчы 
специалистлеринде «проэк-
заменовканы» ётюп, аспиран-
турагъа киргенди.

1972 жылда АН УССР-ни 
Кибернетика инсти-

тутунда ол, диссертациясын 
жетишимли къоруулап, фи-
зика-математика илмуланы 
кандидаты болады. Ызы бла 
ёз жерине къайтхандан сора 
РСФСР-ни Госкомсельхозтех-
никасыны Санаула бардыр-
гъан арасына таматалыкъ 
этгенди. Эсгертирге тийишли-
ди, 70-чи жыллада къыралда 
кёрюмдюлени ётдюрюу эм 
телеобработка этиу амалланы 
болмагъанлары ючюн реги-
он интерактив АСУ-ла хазна 
айныялмагъандыла. Ол жыл-
лада Ивановну башчылыгъ-
ында эм аны тири къатышыуу 
бла къыралда экинчилери 
болмагъан сегизкана ллы 
къауумлу абонент пунктла 
жарашдырылгъандыла.

Аны теориялы эм информа-
ция-техникалы тинтиулерини 
мурдорларында къуралгъан 
АСУ-ла хайырланыучулагъа 
ырысхы ётдюрюу жаны бла 
оноуну адамгъа угъай, ком-
пьютерге чыгъарыргъа онг 
бергендиле. Аллай тюрлю 
иш СССР-де биринчи та-
мамланнганды. Аны теория 
тинтиулери доктор диссерта-
циясыны мурдорун къурагъ-
андыла. «Структурно-алго-

ритмическое проектирование 
интегрированных АСУ много-
отраслевыми комплексами» 
аты бла ишин ол 1986 жылда 
СССР-ни Илмула академия-
сыны Кибернетика институ-
тунда къоруулагъанды.

Иш кёллюлюгю, кесини тё-
герегине адамланы жыя 

билиую бла хайырланып, Пётр 
Мацович КъМР-де Россей 

илмуланы акаде-
миясыны бёлю-
мюню ачылыуу-
на уллу къыйын 
салгъанды – 1993 
жылда, экономи-
ка къатышлыкъ-
ны къыйын зама-
нында, «РАН-ны 
Къабарты-Ма л-
къар илму арасы» 
ишлеп тебирей-
ди. Бир талай за-
мандан Ивановну 
башламчылыгъы 
бла Тау тийреле-
ни экологиясыны 
институту эм РАН 
КБНЦ Информа-
тиканы эм регион 
управление про-
блема ланы ин-
ституту къурал-
гъандыла. «Известия КБНЦ 
РАН» журнал, аны къураучу-
су эм баш редактору бизни 
юбилярыбызды, он жылдан 
артыкъ заманны магъаналы 
эсеплени басмаларча ВАК 
тийишли кёрген изданияланы 
тизмесине киреди. Жыйырма 
тёрт жылдан артыкъ заманны 
Иванов РАН-ны Къабарты-
Малкъар илму арасыны пред-
седатели болуп тургъанды.

2016 жылда аны таматалыгъ-
ында РФ-ни Илму организаци-
яларыны федерал агентство-
суну КБНЦ РАН-ны аны санына 
тёрт институт эм бир ненча 

илму структура кирген феде-
рал илму арагъа буруу жаны 
бла бирлешдириу проекти 
тындырылгъанды. 2011 жылда 
аны башчылыгъында КБНЦ 
РАН-ны илму кючю бла «Къа-
барты-Малкъар Республика-
ны 2030 жылгъа дери айныу 
стратегиясы» жарашдырылып 
КъМР-ни Правительствосуна 
кёргюзтюлгенди.

Ха лкъгъа ,  а дамлагъа , 
тёгерекдеги жашау бо-

лумлагъа эс буруу хунери 
болгъан Пётр Мацович 90-чы 
жыллада жерлерин тапхан 
ишледен, сёзсюз, бир жа-
нында къалалмагъанды. 1990 
жылдан 1993 жылгъа дери ол 
КъМАССР-ни Баш советини 
билим бериу эм илму жаны 
бла комиссиясыны председа-
тели болгъанды. Ол федерал 
даражада жамауат-политика 
ишлеге да къошулгъанды, 
аны жамауатда къуралгъан 
болумланы жютю эм терен 
ангылагъан къылыгъын эсге 

алсагъ а, ол бютюн ангыла-
шыныулуду.

1997 жылда ол «Северный 
Кавказ: «партия войны» и ин-
тересы России» деген моно-
графиясын басмалагъанды, 
анда ол къыралны айны-
тыргъа, ёсдюрюрге боллукъ 
жолланы шарт белгилейди.  
2001 жылда Москвада автор 
къауум бла бирге Пётр Ива-

нов «Российская 
цивилизация: этно-
культурные и духов-
ные аспекты: эн-
циклопедический 
с л о в а р ь »  д е ге н 
китапны чыгъары-
лыууна къошула-
ды. «Федерализм» 
журналда статья-
ларын басмалай-
ды, ызы бла 2016 
жылда «Устойчивое 
развитие региона: 
ко н ц е п ц и я ,  м о -
дель управления, 
стратегия…» моно-
графиясы дуния 
жарыгъын кёреди.

Былтыр Пётр Ма-
цовични «Ады-

ги (черкесы) и ка-
заки в истории и 

политике России: опыт нрав-
ственного прочтения» деген 
монографиясы басмаланн-
ганды. Аны илму сейирлери 
кенгдиле, уллудула – киберне-
тикадан, алгебрадан, къыйын 
системаланы моделировани-
яларындан башлап полито-
логиягъа, глобализациягъа, 
миллет соруулагъа эм феде-
рализмге дери. Аны тинти-
улери экономикада къыйын 
системаланы  айныуларыны 
теориясына эм керти произ-
водствогъа да магъаналы 
юлюшлерин къошхандыла. 
Ол барысы да бу кюнледе 

чыкъгъан «Избранные тру-
ды» деген китапны юбилей 
изданиясында туура кёргюз-
тюлгенди.

Пётр  Мацовични терен 
оюмлау къылыгъы, низамлы-
лыгъы ишин къурау билиуде 
да эсленмей къалмайдыла: 
андан сора башха адам не 
хазна ишлеяллыкъ болур эди 
бир бирге ахырысы бла да 
келишмеген темалагъа кёре 
– «Устойчивое развитие Рос-
сии: утопия или реальность?» 
эм «Алгоритмические алге-
бры и модели управления». 
Быллай тынгылы, кёп ызлы 
эм деменгили ишлени тен-
глешдирирча башха юлгюле 
тапхан къыйынды. 

Пётр Мацович сюйдюмлю, 
огъурлу сёзлю, адамла-

ны хар бир къаууму бла да 
сёлеше билген инсанды. Аны 
бла бирге ол, керек болса, 
къаты да болалады. Шуёхла-
ры эм биргесине ишлегенле 
аны тюзлюкню излеген, бо-
лушургъа хазыр адамныча 
биледиле. Аны таныгъанла 
аны сюедиле, багъалайдыла, 
хурметлейдиле, саулай алып 
айтханда уа, жетишимлерине 
да тийишли багъа берилген-
ди. 2016 жылда ол «Къабар-
ты-Малкъар Республиканы 
аллында къыйыны ючюн» 
орден бла саугъаланнганды.

Ахырында белгилемей къо-
яргъа жарамаз, бизни юби-
лярыбызны жаланда илмуда 
насыбы тутуп къалмагъанды. 
Пётр Мацович бла аны юй 
бийчеси Светлана Мухаме-
довна аламат сабийле ёс-
дюргендиле – къыз бла жаш, 
энчи  къууанчлары уа туудукъ-
учхунларыдыла. Ивановланы 
жарыкъ юйлеринде  не за-
манда да жылыулукъ бла 
ырахатлылыкъ сезиледиле. 
От жагъаны сакълагъан бий-
че босагъасындан атлагъан 
хар къонакъгъа тийишлисича 
мангылай жырыкълыгъы бла 
тюбейди, хант къангаланы 
жасайды, баш иеси уа мил-
лет адет-тёрелерибизге кёре 
ётдюреди сыйлауну.

Кезиу бла хайырланып, 
аны биргесине ишлеген-

ле бла шуёхлары Оксфордну 
академиги Иванов Пётр Ма-
цовични 80-жыллыгъы бла 
къызыу алгъышлайдыла, анга 
насып, кийик саулукъ, узакъ 
ёмюр, жангы чыгъармачы-
лыкъ жетишимле тежейдиле.

УЛАКЪЛАНЫ Махти,
филология илмуланы 

доктору, профессор, РФ-ни 
илмусуну эм бийик 

технологияларыны сыйлы 
къуллукъчусу.

Бюгюнлюкде Нальчикде 
Республикалы сабий клиника 
больницагъа   тынгылы ремонт 
этиле турады. Аны жангыртыр-
гъа эм керекли  оборудование 
бла жалчытыргъа къыралны 
Правительствосуну резерв 
фондундан 120 миллион сом-
дан аслам бёлюннгенди.

Медицина учрежденияны 
баш врачыны къуллугъун тол-
тургъан Мадина Кашежева 
билдиргеннге кёре, стацио-

нарны корпусларында ремонт 
баргъанлыкъгъа, аны ишине 
чырмау жокъду.

Корпусланы алтысында да 
юй башларыны къанжалла-
рын, терезелерин, эшиклерин, 
коммуникацияларын, хауа 
жюрюген системаларын эм от 
тюшгенни юсюнден  билдирген 
системаны  да жангыртырыкъ-
дыла. Хар палатаны  кесини 
санузели боллукъду. Мекям-
ланы  тыш къабыргъалары да 

жылы  эм омакъ болурча ма-
дар этилликди. Ол санда бийик 
технологиялы операцияла 
этерге жарагъан жангы хирур-
гия корпус эм саусузланы ал-
гъан  бёлюм да ачыллыкъды. 
Къурулуш ишле бошалсала, 
бёлюмле бюгюннгю медицина 
оборудование  бла жалчыты-
лынырыкъдыла. 

Объект саулай быйылны ахы-
рына битерге керекди.

Мекямны ичине, тышына да – 
тынгылы ремонт

Шауаланы Залимханны жашы   
Мухтарны спортда, адамланы 

къутхарыуда  жетишимлерини юсле-
ринден  эшите тургъанма. Кесине уа 
2004 жылны тогъузунчу сентябринде 
тюбеген эдим. Ол кюн  «Эльбрус» 
къутхарыу отрядха «УАЗ» ачыкъ 
акционер общество хар жерде да 
тыйгъычсыз жюрюучю машинаны 
саугъа этген эди. Ол заманда от-
ряддан бешеулен болуп,  башчылары 
Тилланы Борис да, Минги тауну онг 
жанында бетине 4000 метр бийиклик-
ге чыкъгъан эдиле. 

Биз да, журналистле, аланы бирге-
лерине болгъанбыз. Машина келип 
тохтагъан жерден дагъыда 500 метр 
чакълы бирни биз жаяу ёрлерге керек 
эдик. Къутхарыучулагъа ол жол бек 
тынч эди. Биз он метрни ётгюнчю, ала 
барыр жерлерине жетип  къалгъан 
эдиле. Къыйналгъаныбызны кёрген-
леринде  уа, Мухтар артха  къайтып, 
бизге болушханды.

Таулада адамны къылыгъы, хали 
да ачыкъланады, дейдиле къаячы-
ла. Аны ючюн болур, къутхарыучула 
кеслерини сатырларына кимни болса  
алып къоймайдыла. Ала аны тынгылы 
таныргъа, билирге керекдиле. Ол, би-
леклик, тенглик, къарындашлыкъ да 
эте билген адам болургъа тийишлиди.

Шауаланы Мухтар «Эльбрус» къут-
харыу отрядда  бек жашладан 

бири эди. Ол заманда  юйдегили 
да болмагъанды. Алай ол  кёплени  
къыйын болумдан, ёлюмден да къут-
харыргъа жетишгенди.

Ёмюрлюк къарлы таулада бек къый-
ын кезиу жайда болуучуду. Ол заман-
да жууукъ эмда узакъ тыш  къыралла-
дан, Россейни башха регионларындан 
да Минги тауну тийресине солургъа, 
къаялагъа  ёрлерге кёпле келедиле. 
Аланы бир къауумлары, тауланы, 
къаяланы халларын билмей, палахха 
да тюшедиле. Къутхарыучуладыла 

алагъа биринчи болуп  болушлукъгъа 
келгенле.

Мухтар бла ушакъ эте келгенимде, 
бу  къоркъуулу усталыкъны нек 

сайлагъанын да сорама.

-Кесим да билмейме, болсада сай-
лауума бир кере да  сокъуранмагъан-
ма,- деп жууаплагъанды ол.

Бир жол къутхарыучула Джанту-
угъан къаяда терен бугъейге кетген 
адамны ёлюгюн чыгъарыргъа деп 
ёрлейдиле. Аны табадыла, алай 
энишге уа тюшалмай,  къая жухда 
къаладыла.

-Бек  къоркъуулу кече эди, башы-
быздан  ташла «жаугъанлай» турду-
ла. Биз бешеулен  эдик: Мырзаланы 
Ибрагим, Игорь Резин, Виктор Пав-
личенко, Игорь Череску эм мен. Буз 
жарылгъандан ёлюкню кючден бла 
бутдан чыгъаргъанбыз, энишге да 
тюшалмай, бек къыйналгъанбыз. 
Алай мадар эталмай къалгъан кези-
улерибиз да болгъандыла. Сёз ючюн, 

поляклы альпинистле, эр бла къатын, 
бугъейге кетип, биз аланы ёлюклерин 
чыгъаралмагъан эдик. Ма аллай ке-
зиуледе жюрегибиз бек къыйналады.  
Мен анга юйреналмайма, - дегенди 
Мухтар.

Бир жол а Минги тауну кюнбатыш 
жанында Грециядан келген бире-

улен тас болады. Аны къутхарыргъа 
отрядны къаууму кече сагъат ючде 
тебирейди. Хауа болум бек осал эди… 
Алай, ол адамгъа болушлукъ этилме-
се, ол анда не бузлап къалыргъа неда 
аны къар басаргъа боллукъ эди. Къут-
харыучула аны уста биле эдиле. Аны 
себепли, къыйналсала да, излеуню 
тохтатмагъандыла. «Бизни  кёргенде, 
альпинист жаш, анасын кёргенча, бир  
къууаннган эди да!» - дейди Мухтар

Ол жаланда къутхарыучу тюйюлдю, 
уста спортчуду. Лыжалада экинчи 
классда окъугъанында окъуна учуп 
башлагъанды. Терс-Къолда  жаш 
тёлю тау-лыжа спорт школну да 
бошагъанды. Анда окъуна  спортну 
устасына кандидатны мардасын тол-
тургъанды. Аскерде къуллугъун да  
Самарада   спорт ротада бардыргъан-
ды. Анда жыйырма лыжачы бар эди, 
алай тауладан уча билген а жангыз 
ол болгъанды. Частьны намысын да 
кёп кере  къоруулагъанды. Аскерден 
къайтхандан сора уа, СГА-да юриди-
ческий жаны бла билим алгъанды.

Мухтар экстремал спортчуладан-
ды.   Минги тауну тийресинде 

2000 жылда спортну фрирайд тюр-
люсюнден Россей Федерацияны 
биринчи  чемпионатына къатышхан 
эки жюзден артыкъ  спорчуланы ара-
ларында биринчи жерге чыкъгъанда, 
«4 х 4 клуб» анга «Нива» машинаны 
саугъалагъанды. Россейни  «Терс-
Къол - 2001» деген чемпионатында 
да  кюмюш майдал алгъанды. Экинчи 
жыл аллай эришиуледе «алтынны» 
бир кишиге ычхындырмагъанды. 2005 

жылда уа халкъла аралы чемпионат-
да  «Fisher» кубокну да алгъанды. 
Ол спортну экстремал тюрлюлерин-
ден халкъла аралы эришиуледе да 
биринчи жерлеге бир ненча кере 
чыкъгъанды. 

2007  жыл РФ-ни фрирайддан 
Домбайда бардырылгъан  чемпио-
натындан да  хорлам бла къайтхан 
эди. Артда уа Минги тауну тийре-
синде фрирайддан  халкъла аралы 
эришиулеге  да къатышханды. Алай 
таудан тюше туруп,  аягъын сындыр-
гъанды. Анга да къарамай, биринчи 
болмагъан эсе да,  ахырына дери 
жетгенди.

Онбеш жылдан сора къутхарыу-
чула солургъа кетедиле. Мухтар 

да ол къоркъуулу, алай огъурлу ишге 
онеки жылны къуллукъ этгенди.    Бу-
сагъатда ол  КъМР-ни Фристайлдан 
федерациясына башчылыкъ этеди. 
Аны къыйынына тийишли багъа да 
берилгенди.   Ол «Россейни сыйлы 
къутхарыучусу» деген махтаулу атха 
тийишли болгъанды.  РФ-ни Прези-
дентини Указы бла тохташдырылгъан  
«За спасение погибавших» деген  
майдал бла, Россей Федерацияны 
Граждан къорууланыуну ишлери, 
къыйын болумла эмда табийгъат 
къыйынлыкъланы хаталарын кетериу 
жаны бла министерствосуну Къа-
барты-Малкъар Республикада Баш 
управлениясыны сыйлы грамоталары 
бла да бир ненча кере саугъаланн-
ганды. Алай Шауа улу алагъа  артыкъ 
бек  махтанмайды. «Манга бек уллу  
саугъа  - адамланы ёлюмден къут-
харгъанымды», - дейди. 

Бу кюнледе уа Мухтар кесини юби-
лейин белгилегенди. Сёзсюз, аны 
алгъышларгъа  кёпле келгендиле, 
аланы араларында уа  ол къутхар-
гъанла да бар эдиле.

ХОЛАЛАНЫ Марзият.

Халкъ  Азиягъа кёчюрюлген-
ден сора  эллерибизде онюч 
жылны ичинде юйле, башха 
журтла къардан, жауундан, баш-
ха заранладан да тозурагъанды-
ла, оюлгъандыла.

Бютюнда топуракъ баш юй-
лени къышда къарын сыйпап 
кетерип турмаса, ол эрип, юй 
башланы бузады. Анга кёре уа 
къабыргъалары да оюладыла. 
Эски журтларыбыз раствор, це-
мент къошулмай ишленнгенле-
рин а барыбыз да билебиз.

Кюз артында аллай  тийреле-

рибизден  бирине баргъан эдим: 
Чегем тарында Ачы деген элге. 
Эрттегили эллерибизден бириди. 
Аны кюнбатыш жаны сыйдам 
къаягъа тирелипди. Къаяны 
къыйырында 2-3 метрден юйле-
ни къабыргъалары башланады. 
Кюнчыгъыш жаны уа таугъа 
тирелипди.

Анда юч жыйырмагъа жууукъ 
юй болгъанды. Бир-бирлерини 
къабыргъалары метрден артыкъ 
эди. Таш кесген жер а элден 3-4 
километр узакъ  барыпды. Юй 
ишлеуде уа, ташдан сора да, агъ-

ач да керек болгъанды. Былайда 
уа арталлыда агъач жокъду. Аны 
уа Булунгуну баш жанындан 
Мёлюшкю деген жерден та-
шыгъандыла. Ол да жууукъ жол 
тюйюлдю.

Быланы барысын да айта кел-
геним, кёп къыйын салынып иш-
леннген эл, кёп тёлю туууп ёсген, 
ахыр жолларына да кёпле кетген 
жер  бюгюнлюкде жубуранлагъа 
журт болуп турады.

Башында айтханымча, бери 
озгъан кюзде келген эдим,  Къу-
лий улу Ибрагим элтген эди. То-
пурагъы къургъакъ, хауасы ариу. 
Кеси да кюнлюм бет. Эрттенлик-
ден башлап, кюн, таула артына 
аугъунчу,  былайгъа тийгенлей 
турады.

Ариу,тап жер болгъанлыкъгъа, 
тикди. Энди бери жашау къайт-
маз. Алай ол бизни тарыхыбыз-
ды, андан сора культурабызны, 
архитектурабызны  энчиликле-
рин да кёребиз мында. Юйлеге 
къарай, адамларыбызны уста-
лыкъларын да. Къурулушчула, 
ташланы жонуп, къаллай юйле, 
хунала ишлегендиле. Юйлени, 
журтланы мюйюшлери, сюрме 
бла жоннганча, тюппе-тюзле,  
ичлери сары топуракъ бла сюр-
тюлюп, тытыр бла агъартылып.

Алагъа къарай, былайда терек 
бахча салсакъ, нечик иги иш 
боллукъ эди деп, Ибрагим бла 

оноулашабыз. Алай бла озгъан 
ыйых кюн  тюрлю-тюрлю тере-
кледен зыгытла жыйып барама. 
Асламысы эрик терекледиле. Ала 
къургъакъ жерлеге, бийикни хау-
асына да бегирек чыдамлыдыла.

Юйде бахчамда  терекледен 
зыгытланы  алып, эрттенликде 
Эл-Тюбюне барама. Ибрагим 
да жашларын Къайсын бла 
Хадисни алып, алайгъа жетеди. 
Сора  жолгъа чыгъабыз. Жолубуз 
къыйынды, тикден-тик барады. 
Ибрагимни «Нива» машинасы 
болмаса, жаяу кётюрюлюрге 
тюшерик эди.

Алгъа Думалагъа жетебиз. 
Алайда малчыладан суу алып, 
дагъыда юч-тёрт километр ба-
рып, Ачы элге жетебиз. Сора 
къарай, сайлай кетебиз да, ши-
мал жанындан ургъан желден 
сакъланырча, бийик хуналаны 
алларында салабыз эки жыйыр-

мадан артыкъ терек.
Къайсын бла Хадис жерни 

къазадыла, Ибрагим экибиз те-
реклени орнатабыз, суу къуябыз. 
Жашла  иги болушхан эдиле. 
Къыртишни къазып, топурагъын 
ууакъ этип турдула. Жаш адамла 
болгъанлыкъгъа, къоллары ишге 
юйреннгенле.

Алай этип,  зыгытланы  ор-
натдыкъ. Жерине, хауасына 
келишип ёсюп кетселе, эки-юч 
жылдан ариу  бахча боллукъду. 
Малчы, жолоучу болса да, кёге-
тин ашар. Жаланда бир къоркъуу 
барды - ол тийреледе малла 
айланадыла да, ала тиймеселе, 
эрик терекле терк айнырыкъды-
ла. Ол а эски журтубузда кесича 
жангы жашауну бир белгисича 
боллукъду: кюн, салкъын аязла 
эм жаз башында чагъып тургъан 
жаш терекчикле.

ОСМАНЛАНЫ Хыйса.

«Сайлауума бир кере да сокъуранмагъанма»

БАШЛАМЧЫЛЫКЪ

Тау башында терек бахча

КЪУТХАРЫУЧУЛА

Хар кюнюн да игиликге жоралагъанды
ЭСГЕРИУ

Созайланы  Къылычны 
жашы Хадис бла биринчи 

кере ол  «Къабмалкъкинови-
деопредприятие» къырал уч-
режденияны  директору болуп 
ишлегенинде  танышхан эдим. 
Артда  уа Къабарты-Малкъар 
къырал университетде бютюн 
иги билгенме. Курсубузда 
андан тамата жокъ эди.  Ариу 
тилли, огъурлу  адам. Ма алай 
къалгъанды аны таныгъанла-
ны эслеринде  ол.

Кинону таулу жаш гитче за-
манында окъуна сюйгенди. 
Орта Азияда жашагъанында, 
кеси тенгли жашчыкълача, 
ол да мамукъ жыйгъанды.    
Арып-талып, билеклерин-
де, аякъларында, бетинде 
мамукъ къаурала жыртхан 
жаралары къанай  тургъан-
ларына да къарамай, киногъа 
баргъанды. Аны уа ары Че-
ченланы Магомет элтиучю 
эди. Хадис кинодан да бек 
Магометни ишлегенине къа-
раргъа сюйгенди. Бир ауукъ  
замандан ол Чечен улудан 
кино кёргюзтюрге юйретирин 
тилейди.

…Белгиленнген заманнга 
Магомет кинону кезиулю 

кере алып келеди. Къаллай эсе 
да бир макъамны сызгъыра, 
арбасындан жюгюн тюшюре-
ди. Сора, атын арбадан теше 
тургъанлай, ол, башын  Маго-
мет таба хыны буруп, аны би-
легин къабады. Алайдагъыла 
терк окъуна жарасын байла-
дыла, алай жангыз къолу бла, 
не кёп кюрешди эсе да, ишин 
эталмады.

Киногъа къараргъа келгенле 
уа сакълайдыла, бир амал эт 
дегенча, жалыныулу къарап. 
Не мадар этсин адам? Бир 
кесекден аны эсине Хадис тю-
шеди. Ол, къатындагъылагъа 
айланып:  «Киногъа къараргъа  
сюе эсегиз, Хадисни табыгъыз, 
андан сора манга болушал-
лыкъ адам жокъду», – дейди.

Созайланы Къылычны юй-
юню аллында атлы келип 

тохтагъанда, къарангы  бол-
гъан эди. Ол Хадисни  чакъ-
ырады. Къайгъылы ауазны 
эшитген атасы  алгъа  абызы-
райды, сора, кесин къолгъа 
алып: 

– Не болгъанды? – деп сорду, 

– Не хата этгенди жаш?
– Къылыч-ака, сен не затла 

айтаса? Хадис бек иги жаш-
чыкъды. Аны алып кел деп 
киномеханик жибергенди. Ол 
жаралы болгъанды да, ишин  
эталмайды. Киноустановканы 
Хадисден сора ангылагъан 
адам жокъду, дейди. Жибер-
чигиз аны, бек тилейме, – деп, 
жалыныулу сёлешеди келечи.

– Кёремисе муну, – дейди 
Къылыч кеси кесине, – мен аны 
аллай усталыгъы болгъанын 
билмей турама…

Хадис ол кечени бир за-
манда да унутмагъанды. 

Киногъа къараргъа келгенлени 
арасында кёчгюнчюле бар 
эдиле. Фильм башланып, бир 
кесекден Хадис тиширыула, 
эр кишиле окъуна кёз жаш-
ларын сыйпай тургъанларын 

кёреди. Жаш,  абызырап, 
кинону тохтатады. Алайда ол-
туруп тургъан Магомет  ишни 
болушун ангылатады. Ол кюн 
Хадис кёргюзтген «Смелые 
люди» деген суратлау фильм 
Черек тарында, Чирик кёлню 
тийресинде, Бабугент элде 
алыннганды. Абаданла туугъан 
жерлерин кинода кёрюп, танып 
жиляй эдиле.

– Ма ол кечеден башлап, 
жашаууму кино бла байламлы  
этерге сюйдюм, – деп эсгере 
эди Хадис.

Созай улуну мураты тол-
гъанды. Республиканы ки-

носетин айнытыуда аны къый-
ыны уллуду. Жангы техника бла 
республиканы кинотеатрла-
рын, клубларын да жалчыты-
уда  юлюшю уллу болгъанды. 
Аны ол  къыйыны эсленмей да 
къалмагъанды. Ол бир ненча 
майдал, СССР-ни, РСФСР-ни 
да Къырал киносуну грамота-
лары бла да саугъаланнганды. 
Анга «СССР-ни кинематогра-
фиясыны устасы» деген ат да 
бошдан аталмагъанды.

Республиканы киносетинде 
Созай улу элли жылдан артыкъ 
заманны уруннганды. Ишин 
сюйген, анга  толусунлай бе-
рилген Хадисни  урунуу китап-
чыгъында жаланда бир жазыу 
бар эди. Ол бийик культурасы, 
адамлыкъ даражасы, не за-
манда да болушлукъгъа келир-
ге хазырлыгъы бла айырмалы 
болгъанды.

Пенсиягъа чыкъгъанында 
да къоймагъан эди сюйген 

ишин.  Артда уа элни жамауат 
ишине да тири къатышханды, 
Акъ-Сууну Эл советини  къауу-
муна бир ненча кере айырыл-
гъанды, ветеран биригиуню 
таматасы болуп,  Уллу Ата 
журт урушха къатышханлагъа, 
ол къазауатда ёлгенлени юй-
юрлерине  да  себеплик этип 
тургъанды. 

ХОЛАЛАНЫ Марзият.

Элбрус райондан

Буруннгу жыл бла тенглеш-
диргенде, былтыр бизни къы-
ралда кофени сатыу 8,7 про-
центге азайгъанды. Алай бла 
2021 жылда Россейде 164,2 
минг тонна кофе сатылгъан-
ды, дегенди «Росчайкофе» 
биригиуню башчысы Рамаз 
Чантурия. Ол айтханнга кёре, 
азайыу 2020 жылда окъуна 
башланнган эди. Быйыл а 
ол энтта да жети процентге 
тюшерикди. Тинтиуле бар-
дыргъан Ipsos компанияда 
анга  шагъатлыкъ этгенди-
ле. Былтыр соруулагъа къа-
тышханланы 37,6 проценти 
тартылгъан эмда бюртю-
клю  кофени сайлагъандыла. 
Алай аны аллында жыл а бу 
кёрюмдю 42,1 процент бола 
эди.

Ол алай нек болгъанын 
ангылата, Рамаз Чантурия 
сылтауланы эм башына пан-
демияны салгъанды. «Адам-
ла 2020 жылда кёбюсюнде 
юйлеринде олтуруп тургъан-
дыла. Кафеле ишлемеген-

лери ючюн а, кофени сатыу 
ючден бирине азайгъанды. 
Ол жылны экинчи жарымын-
да рынок тирилип башлагъан 
эди, алай 2019 жылны кёрюм-
дюлерине уа жеталмагъан-
ды», – дегенди ол.

Быйыл да кофени сатыу 
азайыргъа боллукъду, дей-
диле экспертле. Алай сылтау 
а энди башхады: Бразилияда 
кюнню халы осал болгъаны 
ючюн къууурулмагъан (жа-
шил) кофени багъасы бек 
кётюрюлгенди (2-2,5 кереге 
окъуна). Алыучула да, аны 
сезип, кофени азыракъ ичип 
тебирегендиле.

Бизни республика да уа 
анга не дейдиле? Нальчикде 
кафелени бла ресторанланы 
битеу керекли  затла  бла жал-
чытхан Ho.Re.Ca. тюкенни 
сатыучусу Валерия Утиркина 
айтханнга кёре, алыучуланы 
саны азайгъан угъай, кёбей-
ген  окъуна этгенди. «Эки-юч 
жыл мындан алгъа болумну 
айтмай къойсакъ да, ахыр 

жарым жылны эсеплерине 
къарасакъ, кофени багъасы 
кётюрюлгенди. Ол башында 
сагъынылгъан къыралда, 
башха жерледе аны тирлиги 
азайгъаны бла да байламлы 
болур, алай бир-бир сортла 
ючюн, ол санда Эфиопиядан 
келтирилген кофе ючюн,  
алыучулагъа энди кёбюрек 
тёлерге тюшеди. Биз адам-
ланы онгларын ангылайбыз, 
алагъа башха сортланы та-
тыуларын да сынап кёрюгюз, 
дейбиз», – дегенди ол. 

Светлана Утиркина айт-
ханнга кёре,  кофе багъа 
болгъанды да, энди аны ичи-
уню къойдум  деген  жокъ-
ду.  Кафеле да а лгъынча 
ишлейдиле. Кёп, аз болса 
да, аланы санына  къошула 
барады. «Тышындан биз-
ге продукция келтириучю 
компанияланы юслеринден 
айтсакъ, сылтауун тинтип 
айланмагъанма, алай мен 
билип, жаланда бири ишин 
тохтатханды, къалгъанлары 

уа аны алгъынча бардыра-
дыла», – дегенди ол.

«Арабика» тюкенчикни са-
тыучусу да ол сёзлеге артыкъ 
кёп къошмагъанды: «Бу жаз 
башында доллар кётюрюл-
гени бла кофе да олсагъат 
багъа болгъан эди. Ол тыш 
къыралладан келтирилгени 
себепли, алай болгъаны да 
сейир тюйюлдю. Алыучула уа 
не? Багъаланы  кётюрюлген-

лерин ким сюерикди?  Алай 
сатыу а артыкъ тюрленмеген-
ди. Шёндю уа, доллар учуз 
болгъаны бла, багъала иги 
да къайтышхандыла, бый-
ылны башында  багъала бла 
тенглешдиргенде, сезе-сез-
мез  алай кётюрюлгендиле 
дерчады».

УЛБАШЛАНЫ Мурат
хазырлагъанды.

Кофени сатыу 
азаямы барады?

Малланы бошлап 
къоюугъа – энчи эс

МВД-ны Элбрус районда бё-
люмюню, прокуратураны эм 
жер-жерли администрацияны 
келечилерини элчиле бла тю-
бешиулеринде малланы кеси 
алларына отларгъа жибериу-
ню юсюнден сёлешиннгенди. 
Чертилгенича, сюрюучюлери 
жангыз да Кёнделенде бла 
Лашкутада бардыла. Къал-
гъан элледе малла кеслери 
алларына айланадыла, ав-
томобиль жоллагъа чыгъа-
дыла. Ол а аланы урлау бла 
байламлы аманлыкъ ишлеге 
неда авариялагъа келтирирге 
боллукъду.  

Аны ючюн жыйылгъанлагъа 
«Ветеринарияны юсюнден» 
законну жорукълары эсгер-
тилгендиле, аны бузгъанла 
административ жууаплы-
лыкъгъа тартыллыкълары 
айтылгъанды. Сёз ючюн, 
быйылны биринчи юч айында 
окъуна 12 административ ма-
териал жарашдырылгъанды.  

Бу болум бла байламлы 
право низамны сакълаучу 
органланы, администрация-
ны да келечилери малла тут-
хан адамланы мюлклерине 
жууаплы кёзден къараргъа 
чакъыргъандыла.

Саулукъ сакълау – 
ал жанында

Элбрус районну саулукъ 
сакълау системасына талай 
учреждение киреди. Аладан 
эм уллусу – ара больница – 
Тырныаууздады. Анда тера-
пия, хирургия, гинекология эм 
сабий бёлюмле бардыла. Бир 
кереге 108 саусузгъа багъар-
гъа боллукъду. 

Больницаны поликлиника-
сында 30 жери бла стационар 
ишлейди, терапия, хирургия, 
кардиология, онкология, оф-
тальмология, урология, не-
врология, педиатрия жаны 
бла болушлукъ этиледи. Ан-
дан тышында, лаборатор 
тинтиуле,  ЭКГ, УЗИ, рентген, 

сабийлеге, абаданлагъа да 
дарман салыу, профилактика 
къараула, диспансеризация 
бардырыладыла. 

Стоматология клиника да 
ачылыпды. Элбрус элде анда 
жашагъанланы, солургъа 
келгенле да саулукъларына 
участка больницада къара-
тыргъа боллукъдула. Анда 
кюндюзгю, кече-кюн да иш-
леген стационарла бардыла. 
Эллени талайында амбулато-
рияла ишлеп турадыла. 

Медицина учреждениялада 
75 врач барды, орта медици-
на ишчиле да 216 боладыла. 
Тырныауузда, Лашкутада, 
Бедикде, Быллымда, Огъа-
ры Бахсанда бла Элбрусда 
терк медицина болушлукъ 
берген службала да дайым 
хазырлыкъда турадыла. Бу 
мадарла ауругъанлагъа сау-
лукъларына тышына бармай 
къаратыргъа онг береди. 

Концертле, чыгъар-
мачылыкъ ингирле

Районну маданият учрежде-
нияларында бу кюнледе отчёт 
концертле бардырыладыла, 
алада чыгъармачылыкъ къау-
умла къараучуланы жырлары, 
тепсеулери, сахна оюнлары 
бла къууандырадыла. Чыгъ-
армачылыкъ биригиулени 
жюрюп юйреннгенлеге бла 
жетишимли жаш артистлеге 
администрацияны культура 
управлениясы грамотала эм 
саугъала береди. 

Алай бла Быллымда, Къа-
барты-Малкъарны 100-жыл-
лыгъына жораланып, «Биз 
шуёхлугъубуз бла кючлю-
бюз» деген аты бла концерт 
болгъанды. Анда «Искорки» 
жыр студия, «Теремок» сахна 
къауум, «Баллы» тепсеу ан-
самбль, тарыхны сюйгенлени 
«Мени элим – Ата журтуму 
бир кесеги» клуб, орус, мал-
къар къабарты тилде жырла, 
тепсеуле хазырлап, къараучу-
ланы кёллерине жетгендиле. 

Анатолий ТЕМИРОВ.

«Альтаирни» башчысы, 
краевед Мокъаланы Тен-
гиз белгилегенича, кюнню 
шулпулу, агъач  мылы бол-
гъаны алагъа артыкъ чыр-
мау этмегенди. Ол угъай, 
жолоучулагъа бийикледен 
Нальчикни, Черек эм Че-
гем тарланы, къаяланы 
тамашалыкъ къудуретлери  
ачылгъанды. Талай жыл 
мындан алгъа «Альтаир» 
бла республиканы Курорт-

ла эм туризм министер-
ствосу маршрутну къоркъу-
усузлугъун кючлендирир 
муратда, анда белгиле 
салып башлагъан эдиле, бу 
жол клубну келечилери ол 
ишни андан ары бардыр-
гъандыла. Жолоучулукъ 
бошалгъандан сора, анга 
къатышханлагъа Курортла 
эм туризм министерствону 
грамоталары эм сыйлы са-
угъала берилгендиле. 

Эсгертиу: Нальчик-Ор-
джоникидзе къоруулау опе-
рация Агъачлы сыртны тий-
ресинде бардырылгъанды. 
1942 жылны кюзюнде биз-
ни расчётла 37-чи аскер 
бёлюмге  болушлукъ эт-
гендиле. Артда алайгъа 
фашистле да жетгендиле. 
Урушдан сора жыллада 
уа туристле былайда со-
вет эм душман аскерлени 
сермешлеринден къалгъан 

патронланы бла гильзала-
ны жыйыучу эдиле. 

Совет союзну жылларын-
да мында санаторийле, 
турбазала болгъандыла, 
алагъа аслам адам кел-
генди. 90-чы жыллада бу 
маршрутла унутулгъанды-
ла, жаланда арт кезиуде 
алагъа сейир жангыдан   
къозгъалгъанды, алай эсе 
уа аланы тапландырыргъа, 
къоркъуусузлукъларына 
да къайгъырыргъа тийиш-
лиди.

КУЛЬЧАЛАНЫ Зульфия.

Битеудунияда кийик табийгъатны фон-
дуну бёлюмю (WWF) эм РАН-ны Къа-
барты-Малкъарда  тау тийрелени эко-
логиясыны институтуну специалистлери 
быйыл июльда республикада аз тюбеген 
къанатлыланы  картасын хазырларыкъ-
дыла. Анга кёре келир заманда аланы 
агъачны энчи сакъланнган жерлерине 
(ОЗУ) къошарча мадар этилликди.   

Бизде орнитология жаны бла тинтиу-
ле «Агъачны сакълайыкъ – къанатлы-
ланы юйлерин» проектни чеклеринде  
буруннгу жылда башланнгандыла. 
Аланы баш магъаналары къанатлы-
ланы сакълауду.   

Алгъаракълада  экспедицияны 
кезиуюнде, алимле биринчи кере 

орлан-белохвостну беш уясын тап-
хандыла. Андан сора да, тау къушну, 
лелеканы эм башха къанатлыланы 
тургъан жерлери белгили болгъан-
дыла. Жайда алимле тинтиулерин 
бошасала, WWF бла ИЭГТ-ны келе-
чилери къанатлыланы къалайлада ор-
налгъанларыны   картасын къураргъа 
онг табарыкъдыла. Ызы бла, аланы 
энчи сакъларча, Рослесхозгъа бла 
агъач мюлкню управлениясына айты-
рыкъдыла. Сагъынылгъан тийреледе 
къанатлыла тынчайырча, орналыргъа 
эм жайылыргъа тартылырча 500-мет-
рлик  буфер зонала да къуралыргъа 
керекдиле.  

МАГОМЕТЛАНЫ Сулейман.

ЭНИНЕ:  7. Тёгерекни 
алыу. 8. Тарлыкъ, жети-
шимсизлик. 10. Сюрюу 
кече къалыучу жерле. 11. 
Ёрелей къуруп къалгъан 
терек. 13. Бек уллу айып 
салыу. 15. Кавказ къы-
лыкълы, аскерчи миллет. 
18. Жюрек кётюрюмлюк. 
20. Монглукъ. 21. Араны 
айыргъан. 22. Къылыкъ. 
23. Машинаны кесеги. 25. 
Кавказ халкъны адамы. 
27. Бир-бир къыраллада 
аскерчи чын. 28.  Къу-
уурулгъан нартюх.  29. 
Ангылаусуз а дам. 32 . 
Юй къанатлы. 34. Къа-
захстанда шахар. 35. Бир 
жанына бирча къачыу. 36. 
Затны берирге сюймеу. 
37. Керексиз къайгъы 
этиучю адам.

ЁРЕСИНЕ: 1. Беш бар-
макъны бирге жыйсанг, 
ол болады. 2. Аш. 3. Ау-
ругъандан аны бла ал-
гъандыла къан. 4. Башы 
анга тийгинчи, адам тын-
чаймайды. 5. Буз тау. 6. 
Сентябрьни малкъарча 
аты. 9. Эфендини насий-
хаты. 12. Эки затны бирча 
жерлерин излеу. 14. Ол 
сёз айтылмаса, тынчлыкъ 
болмайды. 16. Семенла-
ны Сымайылны жыры. 17. 
Жипле. 19. Бир сабакъда 
жоппу болуп битген зат – 
жюзюм, муркку... 20. Ичи 
бла суу баргъан зат. 24. 
Тюз жер. 26. Элден элге 
зат тилей айланнган. 29. 
Сёзюне кертичи болмагъ-
ан. 30. Жаз башы ай. 31. 
Инбаш бюгюлген жерни 
ич жаны. 33. Бир ниетли 
болуп, бир чекде халкъ 
жашагъан жер. 34. Мал 
кютерге тап жер. 

Энине: 7. Жапсарыу. 8. Харамлыкъ. 11. Къытай. 12. Андыз. 13. Гынттылыкъ. 16. Са-
дакъчы. 17. Ариулау. 18. Балыкъ. 20. Омакъла. 21. Ыннака. 22. Айырма. 23. Къочхар. 
25. Зылгы. 29. Чайхана. 31. Айнытыу. 33. Байрамлау. 35. Ортакъ. 36. Намыс. 37. Хый-
лалыкъ. 38. Жылтырау. 

Ёресине: 1. Къарылгъач. 2. Устаз. 3. Жылкъычы. 4. Къанжыгъа. 5. Эмина. 6. Тыхырдау. 
9. Гитара. 10. Ырысхы. 14. Акъмангылай. 15. Китапхана. 18. Бараз. 19. Къылкъы. 24. 
Сабырлыкъ. 26. Ышарыу. 27. Гаммеш. 28. Шырхылау. 30. Адамлыкъ. 31. Азатлыкъ. 32. 
Малла. 34. Къарыу.

Уруш баргъан жерлени жокълагъандыла

Орус география обще-
ствону «Альтаир» жаш 
тёлю клубуну келечи-
лери, Уллу Хорламны 
77-жыллыгъына жора-
лап, 1942 жылда  Наль-
чик-Орджоникидзе къо-
рууланыу  ызда  болгъан 
сермешлени  маршруту 
бла ётгендиле.  Аланы 
жоллары Нальчикде 
башланып  Нарт-Уя 
бла Аушигерге дери 
болгъанды, битеуда  18 
километрге жетгенди. 
Клубну биргесине жоло-
учулукъгъа Битеуроссей 
халкъ фронтну регион 
бёлюмюню келечиле-
ри бла ФСБ-ны регион 
управлениясыны чекчи-
лери да атланнгандыла.

16 майда Къулийланы Къай-
сын атлы Малкъар къырал драма 
театрда биринчи малкъар про-
фессионал драматург эм режис-
сёр Геляланы Рамазанны эсгериу 
ингир къураллыкъды. Тюбешиуде 
Сараккуланы Асият жарашдыр-
гъан «Геляланы Рамазан: жаша-
уда, сахнада да» деген китапны 
презентациясы да ётерикди.

Башланнган заманы:  19:00 
сагъатда. Хакъсыз кирирге бол-
лукъду.

Билдириу

Геляланы Рамазаннга атап

КЪОНАКЪЛАНЫ Хасан

Махийланы Хызырны 
бла Зульфияны жашлары 
Мухаммат 2021 жылны 15 
декабринде аскерге  чакъ-
ырылгъанды. Ол  Дон-
дагъы Ростов областьны  
Новочеркасск шахарында 
бёлюмге тюшгенди. Ариу 
халиси, низамлылыгъы, 
тирилиги бла къысха за-
манны ичинде  нёгерле-
ринден, аскер бёлюм-
ню башчыларындан да 
ыразылыкъ тапханды. Бу 
кюнледе уа аны анасына 
Сауутланнган Кючлени 
запасда офицерлерине 
болушлукъ этиу жаны бла  
«Офицер къарындаш-
лыкъ» фондну правлени-
ни башчысы генерал-пол-
ковник В.Н. Зарицкийден 
ыспас  къагъыт келгенди. 

«Сизге, аскерчини ана-
сына, жашыгъызны юлгю-

лю инсанча ёсдюргенигиз 
ючюн ыразылыгъыбызны 
билдиребиз. Махийланы 
Мухаммат  Россейни Сау-
утланнган  Кючлерини са-
нында конституция борчун 
тынгылы толтурады. Иш 
кёллюлюгю бла  аскерни 
бла флотну кючлендири-

уге юлюшюн къошады, 
къыралыбызны къоруула-
ныу кючюн игилендириуге 
къошумчулукъ этеди», - 
деп жазылады анда.

Махийланы Мухаммат 
Кёнделенде 2003 жылны 
17 апрелинде туугъанды. 
Тогъузунчу классны бо-
шагъандан сора, маши-
наланы сюйгени ючюн, 
жол коллеждге киргенди, 
аны да жетишимли тауус-
ханды. Аскерден сора уни-
верситетде бийик  билим 
алыр муратлыды, ишлеп, 
ата-анасына болушлукъ 
этерге, туугъан жерине 
да жараргъа сюеди. Му-
хаммат огъурлу, тутхан 
ишине жууаплы кёзден 
къарагъан, жигит жашды.

КУЛЬЧАЛАНЫ 
Зульфия.

Нальчикде Къулийланы 
Къайсын атлы орамда 
шахар библиотеканы онун-
чу бёлюмю барды. Аны 
таматасы Бажева Амина 
Мухамедовнады. Андан 
сора да, анда Хаджиланы 
Светлана Далхатовна бла 
Мокъаланы Фатимат Хаз-

ретовна ишлейдила.
 Китапханагъа  алгъа-

ракълада тынгылы ре-
монт  этилгенди. Стол-
лары, шинтиклери, ки-
тапла тургъан тапкалары 
жангыртылгъандыла. 
Жангы компьютерлери 
да бардыла, ала къытхан 
грантларыны ахчасына 
алыннгандыла. Мында 
сегиз мингден артыкъ 
китап барды. 

Бери  кёпле келедиле 
китап излей. Амина Му-
хамедовна айтады: «Он-

тёртюнчю школ былайда 
болгъаны себепли андан 
окъуучула, устазла да кёп 
келедиле. Башха окъуу 
юйледен да студентле 
боладыла.  Светлана  бла  
Фатимат ала излеген 
чыгъармаланы терк ма-
жарып бередиле. Бир-бир 
окъуучула уа дерслерин 
былайда окъуна этедиле. 
Ол  кезиуде компьютер-
лени  да хайырланадыла».

Шахар библиотеканы 
бу бёлюмюнде белгили 
жазыучулагъа, назмучу-
лагъа аталып, адабият тю-
бешиуле да къураладыла. 
Алада ол адамланы чыгъ-
армаларын  окъуйдула, 
тинтедиле, магъанасын 
ангылатадыла.  Авторла-
ны кеслери бла тюбешген 
кезиуле да боладыла. 

Китапханада тюрлю-
тюрлю эришиуле да  къу-
раладыла. Ол санда ана 
тилге аталып. Алгъаракъ-
да аллай эришиуледен 
биринде Созайланы Ах-
матны  «Ана тилим» деген 
назмусун окъуп, Нальчик-
ни тёртюнчю номерли 
мектебини окъуучусу Ёл-
мезланы  Руслан биринчи 
жерни алгъанды. 

Къысха айтханда, мын-
да  жашауну бюгюннгю 
болумуна кёре ишлерин 
къурайдыла. Ушагъыбыз-
да ала  бир жарсыуларын   
айтхандыла. Ол да неди 
дегенде, кесибизни автор-
ларыбызны чыгъармала-
ры аздыла. Бютюн да ана 
тилибизде чыкъгъанла.

ОСМАНЛАНЫ Хыйса. 

Ёлмезланы  Руслан.

Бажева Амина эм Мокъаланы Фатимат окъуучула бла.

Россейни садакъдан 
атдырыудан паралим-
пиада жыйымдыкъ ко-
мандасы юйрениу-жарау 
этиу жыйылыуларын ре-
спубликада ётдюреди. 
Спортчула Хорламны 
кюнюнде Нальчикде 
«Ёлюмсюз полкну» къау-
умунда да баргъандыла.

Командагъа къыралны 
эм иги 25 садакъчысы 
киредиле, аланы ара-
ларында  паралимпи-
ада оюнлада кёп кере 
хорлагъан спортчула, 
дунияны, Европаны да 
чемпионлары бардыла. 

Ала бизге экинчи кере 
келедиле, юйрениуле 
хайырлы ётерча атдырыу 
майданда, ала жашагъ-
ан жерледе да битеу 
онгла къуралгъандыла. 
Бу жарауланы дагъыда 
бир ахшы жаны – эм 
сынамлы тренерле ре-
гионну спортчуларын да 
юйретгенлериди. Ала 
бизни садакъчыланы 
фахмулулукъларын, ала 
уллу жетишимлеге же-
терге боллукъларын чер-
тедиле. 

Къонакълагъа респу-
бликаны ариу табийгъа-

тын кёрюрча маданият 
программа да къурал-
гъанды, ала да бизни 
гитче паралимпиадачы-
ларыбыз, Спорт мини-
стерствону адаптив шко-
лунда жарау этген сабий-
ле бла мастер-классла 
бардыргъандыла.  

Жарау этиу жыйылыу-
ланы садакъчыла 21-22 
майда «Спартак» ста-
дионда республиканы 
садакъдан атдырыудан 
чемпионатына къаты-
шыу бла бошарыкъдыла.

ХАБИБУЛЛАХЛАНЫ 
Зульфия.

Республиканы Спорт 
министерствосу билдир-
геннге кёре, бу кюнледе 
Нальчикде  тхэквондо-
ну ВТФ тюрлюсюнден 
СКФО-ну биринчили-
ги бардырылгъанды. 
Ол 12-14-жыллыкъ жаш 
спортчуланы араларын-
да ётгенди. Ары СКФО-
гъа кирген алты субъ-
ектден 200-ге жууукъ 
спорчу къатышханды.

Биринчилени санында  
Элина Тхамокова (33 
кг.) да  болгъанды. Со-

зайланы Артур (37 кг.), 
Геграланы Дарина (47 
кг.), Басир Шогенов (33 
кг.), Казбулат Казанчев 
(49 кг.), Диана Иванова 
(33 кг.), Стелла Пшихаче-
ва (37 кг.) экинчи жерни 
алгъандыла.

Ючюнчю жерлеге уа 
Малкъондуланы Дамир 
(33 кг.), Камбулат Гусей-
нов (37 кг.), Имран Гешев 
(41 кг.), Адам Байрамов 
(+65 кг.), Алина Семедо-
ва (33 кг.), Лия Вакашева 
(51 кг.) чыкъгъандыла. 

Спортчула тренерле  
Ахметланы Амирде, Ти-
каланы Идрисде, Канте-
мир бла Абдельджабар 
Унажоковлада, Анзор 
Озроковда, Беслан Ха-
раевде эм Станислав 
Ханда жарау этедиле.

Бу эришиулени эсе-
плерине  кёре  анда 
хорлагъанла Россейни 
июньда Калининград 
шахарда бырдырыллыкъ 
биринчилигине къаты-
шырыкъдыла.

ДОДУЛАНЫ Мадина.  

АСКЕР

Низамлылыгъы, ётгюрлюгю 
ючюн – анасына ыспас

КитапханаКиКитКитаиттаапххпххаханана

Жарыкъландырыуну айрыкамы

СпортССпСпорттртрт

Къаты жараула, сейир жолоучулукъла

Россейни биринчилигине 
къатышырыкъдыла


